
IQTISODIYOTIGA YO‘NALTIRILGAN 
INVESTIYALAR TAHLILI

Namozov Olim Botirovich
Toshkent davlat iqtisodiyot universiteti
“Iqtisodiyot nazariyasi” kafedrasi o‘qituvchisi
E-mail: olimnamozov260628@gmail.com 
ORCID: 0000-0001-9934-5743

Annotatsiya: Maqolada iqtisodiy taraqqiyotga eltuvchi omillardan sanalgan investitsiyalar, ularning iqtisodiyotdagi o‘rni, 
afzalliklari hamda iqtisodiy taraqqiyotga ta’siri xorijiy va mamlakatimiz iqtisodchi olimlarining tadqiqotlaridan foydalangan 
holda tahlil qilingan. Milliy iqtisodiyotga xorijiy investitsiyalarni jalb qilish tizimini takomillashtirishga doir ilmiy taklif va amaliy 
tavsiyalar shakllantirilgan. Muallif fikricha har qanday mamlakat o‘zining ishlab chiqarish salohiyatidan yuqori va maksimal 
darajada foydalanishga erishishga harakat qiladi. Shu munosabatdan jalb qilingan investitsiyalar samaradorligini ham ilmiy 
jihatdan tahlil qilishni taqozo etmoqda.

Kalit soʻzlar: investitsiya, to‘g‘ridan-to‘g‘ri xorijiy investitsiyalar, YaIM, moliyaviy jarayon, xalqaro savdo, geosiyosiy vaziyat, 
faol investitsiya siyosati, investitsion muhit, tarif bojxonalari.

Аннотация: В статье, опираясь на исследования отечественных и зарубежных экономистов, проанализированы 
инвестиции как один из ключевых факторов экономического развития, их место в экономике, преимущества и 
влияние на экономический рост. Сформулированы научные предложения и практические рекомендации по 
совершенствованию системы привлечения иностранных инвестиций в национальную экономику. По мнению 
автора, каждое государство стремится максимально использовать свой производственный потенциал; в этой связи 
эффективность привлекаемых инвестиций также требует научного анализа.

Ключевые слова: инвестиции, прямые иностранные инвестиции, ВВП, финансовые процессы, международная 
торговля, геополитическая обстановка, активная инвестиционная политика, инвестиционный климат, тарифные 
пошлины.

Abstract: Based on the research of domestic and foreign economists, the article analyzes investments as one of the key 
factors of economic development, their place in the economy, advantages and impact on economic growth. Scientific 
proposals and practical recommendations for improving the system of attracting foreign investments into the national 
economy are formulated. According to the author, each state strives to maximize its production potential; in this regard, the 
effectiveness of attracted investments also requires scientific analysis.

Key words: investments, foreign direct investment, GDP, financial processes, international trade, geopolitical situation, 
active investment policy, investment climate, tariff duties.

K I R I S H
Bugungi kunda O‘zbekistonda xorijiy va mahalliy investitsiyalarga bo‘lgan moliyaviy ehtiyojni muntazam 

ravishda yaxshilab borishni ta’minlash eng asosiy vazifalardan biridir. Mazkur moliyaviy jarayonni amalga 
oshirishda davlatning o‘rni kapital mablag‘larni jalb qilish uchun qulay investitsiya muhitini yaratish va uning 
jozibadorligini oshirish bilan izohlanadi desak mubolaga bo‘lmaydi. Chet el investitsiyalarini milliy iqtisodiyotga 
jalb etish har qanday davlatning mahalliy va ichki investitsiya siyosatini ishlab chiqishini talab etadi. Ishlab 
chiqilgan investitsiya siyosati asnosida xorijiy investitsiyalarni jalb etishning o‘ziga xos jihatlarini, yo‘nalishlarini, 
shuningdek, ularni yana-da ko‘proq jalb etishni rag‘batlantirish tizimini aniqlab beradi va investitsiya faoliyatining 
huquqiy tartibini belgilaydigan asosiy omil bo‘lib xizmat qiladi.

Bugungi kunda jahon iqtisodiyotining o‘sish darajasini ijobiy holatda deb bo‘lmaydi. Birlashgan Millatlar 
Tashkilotining (BMT)ning iqtisodiy va ijtimoiy masalalar departamenti yangi hisoboti bo‘yicha, bu xalqaro 
savdoning keskinlashuvi va geosiyosiy vaziyatning kuchayishi bilan bog‘liq ekanligini, shu bilan birga 2025-yil 
o‘rtalaridan boshlab global vaziyatning ijobiy tendensiyaga erishish istiqbollarini prognoz qilgan.

2025-yilda jahon yalpi ichki mahsulot (YaIM) o‘sishi 2,4 foizga oshishi prognoz qilingan bo‘lib, bu o‘tgan 
2024-yildagi YaIMdan 0,4 foiz punktga past bo‘lishini anglatadi. O‘tgan yildagi jahon YaIM o‘sish sur’ati 2,9 foizni 

tashkil qilgan. Joriy yilning yanvar oyida taqdim etilgan BMTning prognozi ma’lumotlaridan shunday xulosaga 
kelish mumkinki, 2025-yilda dunyo bo‘yicha iqtisodiy o‘sishning pasayishi, yuqori inflyatsiya darajasi va xalqaro 
savdo o‘sishining 2024-yilda 3,3 foizdan 2025-yilda 1,6 foizgacha pasayishini ilmiy prognoz qilishmoqda[2].

Xorijiy investitsiyalarni milliy iqtisodiyotga jalb etishdan manfaatdorlik har qanday davlatning o‘z investitsiya 
siyosatini ishlab chiqishini talab etadi. Bu siyosat xorijiy investitsiyalarni jalb etishning o‘ziga xos yo‘nalishini, 
shuningdek, ularni jalb etishni rag‘batlantirish tizimini aniqlab beradi va investitsiya faoliyatining huquqiy tartibini 
belgilaydi.

O‘zbekiston Respublikasi Prezidenti Sh.M.Mirziyoyevning Oliy Majlisga Murojaatnomasida: “Jahon tajribasi 
shuni ko‘rsatadiki, qaysi davlat faol investitsiya siyosatini yuritgan bo‘lsa, o‘z iqtisodiyotining barqaror o‘sishiga 
erishgan. Shu sababli ham investitsiya – bu iqtisodiyot drayveri, o‘zbekcha aytganda, iqtisodiyotning yuragi, 
desak, mubolaga bo‘lmaydi. Biz faqat investitsiyalarni faol jalb qilish, yangi ishlab chiqarish quvvatlarini ishga 
tushirish hisobidan iqtisodiyotimizni jadallik bilan rivojlantirishga erishamiz. Iqtisodiyotdagi ijobiy natijalar esa 
ijtimoiy sohada to‘plangan muammolarni tizimli hal etish imkonini yaratadi. Buni hammamiz chuqur tushunib 
olishimiz va ishimizni shu asoslada tashkil etishimiz shart. Xorijiy investitsiyalarni keng jalb qilish uchun 
mamlakatimizning investitsiya salohiyatini to‘la namoyon etish choralarini ko‘rishimiz kundalik hayotimizdan 
joy olgan eng dolzarb masalalardan biri bo‘lmog‘i lozim”[1], deb ta’kidlab, xorijiy investitsiyalarning iqtisodiyotni 
rivojlantirishdagi g‘oyat muhim ahamiyatini va uni jalb qilishning dolzarbligini e’tirof etganlari bejiz emas.

Mazkur ilmiy maqolada ham, biz investitsiyalarning mamlakatlararo taqsimlanishini, mamlakatimizga 
kiritilgan investitsiyalarning tarmoq va sohalar bo‘yicha kesimini va ulushi haqida ilmiy fikrlarimiz bilan 
o‘rtoqlashamiz.

M A V Z U YA  O I D  A D A B I Y O T L A R  T A H L I L I
O‘zbekiston Respublikasining hududlariga investitsiyalar jalb qilishning yo‘li – hududlarda ishlab 

chiqarishni rivojlantirish va aholi turmush darajasini oshirish uchun erkin iqtisodiy zonalar tashkil etishdan 
iborat. Shu o‘rinda xorijiy investitsiyalarni jalb qilishni kengaytirish, ishlab chiqarish va mahalliy mahsulotlar 
eksporti hajmi va diversifikatsiyasini oshirish bo‘yicha mazkur maxsus iqtisodiy zonalarning turlari faoliyatining 
hududlardagi ijtimoiy-iqtisodiy mexanizmlarini tadqiq etish maqsadga muvofiqligi bilan izohlanadi. Mazkur 
amaliy choratadbirlarni amalga oshirishda turli iqtisodchi olimlar o‘zlarining quyidagi fikr va mulohazalarini 
bildirib o‘tishgan.

Professor Sh.Mustafaqulov o‘z monografiyasida xorijiy investitsiyalarning mamlakat hududlariga ta’sirini 
baholay turib, to‘g‘ridan-to‘g‘ri xorijiy investitsiyalar oqimini mamlakat iqtisodiyotiga yo‘naltirish bilan bir qatorda, 
ijtimoiy-siyosiy masalalar ham hal etiladi..., investorlarning qarorlariga nafaqat iqtisodiy nafli, balki ijtimoiy nafli 
ham sezilarli ta’sir ko‘rsatadi, deya ta’kidlaydi [3].

N.G‘.Karimov xorijiy investitsion korxonalar uchun makroiqtisodiy, qonunchilik va ma’muriy shart-sharoitlarni 
va imkoniyatlarni hisobga olgan holda barqaror soliq qonunchiligi tizimini joriy etish hamda iqtisodiyotga xorijiy 
investitsiyalarni jalb etish, dasturini shakllantirish bilan bog‘liq jarayonlar tadqiq etiladi [4].

E.N.Akerman investitsion muhit jozibadorligi, har bir hududning iqtisodiy jihatdan taraqqiy etishi kapital va 
mehnat resurslarining salohiyati, undan foydalanish darajasiga bog‘liq. Umumiy qabul qilingan nuqtai nazarga 
ko‘ra, aynan hududning iqtisodiy salohiyati va uning imkoniyatlari u yerda mavjud bo‘lgan barcha majmuaviy 
resurslardan samarali foydalanish orqali hayotiy zarur bo‘lgan ne’matlarni ishlab chiqarish bilan belgilanadi [5].

D.Ғ.G‘ozibekov yalpi ichki mahsulot (YaIM)ni xarajatlar usuli bilan hisoblaganda, investitsiyalar asosiy omil 
(o‘zgaruvchi) sifatida qayd etiladiki, uning o‘zgarishi YaIMga to‘g‘ridan-to‘g‘ri bog‘liq ekanini ko‘rishimiz mumkin. 
Buni asosiy kapitalga yo‘naltirilgan mablag‘lari ma’nosida talqin qilishimiz va ayni paytda investitsiyalarni 
nomoddiy aktivlar, intellektual mulkka, aylama aktivlarga, shu jumladan, moliyaviy vositalarga ham taalluqli [6] 
gini ta’kidlab o‘tgan.

E.Pinali izlanishlarida investitsiya muhitini har tomonlama, chuqur tahlil qilinishi asosida investitsiya tavakkali 
aniqlanadi. Investitsiya muhiti va tavakkali darajalari bir-birlariga teskari nisbatdir. Ya’ni investitsiya muhiti 
qancha qulay bo‘lsa, investorning tadirkorlik tavakkali shunchalik past darajada bo‘ladi va bu investorlarning 
kirib kelishini ko‘paytiradi. Aksincha, investitsiya muhiti noqulay bo‘lsa, tavakkal darajasi yuqori bo‘ladi. Bu esa, 
investitsiya qabul qiluvchi tomonning sarf-xarajatlari o‘sishiga olib keladi [7] deyilgan.

M.Porter to‘g‘ridan-to‘g‘ri xorijiy investitsiyalar va millatlarning raqobat ustunliklari nazariyasini ilgari surib 
to‘g‘ridan-to‘g‘ri xorijiy investitsiyalar (TTHI) va raqobatdoshlik o‘rtasidagi bog‘lanishni o‘rgandi [8].

Hududlarga investitsiyalarni jalb qilish va ulardan samarali foydalanish yo‘llarini asoslashga yo‘naltirilgan 
yuqoridagi tadqiqotlarda makroiqtisodiy sharoitlarni yaratish orqali investitsiya jarayonlari va iqtisodiy o‘sishning 
faol sur’atlarini ta’minlash imkoniyatlari, mamlakatda investitsion muhit darajasi, investorlar uchun imtiyozlar va 
soliq siyosati kabi moliyaviy instrumentlardan foydalanishning ilmiy jihatlari o‘rganilgan.

T A D Q I Q O T  M E T O D O L O G I YA S I 
Hududlarga xorijiy investitsiyalarni keng jalb qilish va ulardan unumli va samarali foydalanish yo‘llari bo‘yicha 

olib borilgan ilmiy tadqiqotlarni xorijiy mamlakatlar tajribasini o‘rganish, statistik ma’lumotlarni va iqtisodiy 
jihatdan tahlil qilish, mantiqiy fikrlash, analiz va sintez, induksiya va deduksiya usullaridan keng foydalangan.

T A H L I L  V A  N A T I J A L A R 
Hududlarni kompleks va mutanosib tarzda rivojlantirishni ta’minlash, hududlarning mavjud tabiiy-xomashyo, 

ishlab chiqarish va mehnat salohiyatidan oqilona foydalanish, ishlab chiqarish kuchlarini optimal joylashtirish 
hamda aholining turmush darajasi va sifatini izchil oshirib borish kerak. Bunday maqsadlarga erishish uchun 
ularning geografik joylashuvi, iqlimi, tarixi, yer resurslari kabi omillardan kelib chiqqan holda kichik va oilaviy biznesni 
rivojlantirishga e’tibor qaratish kerak. Bu ishlarni aniq va puxta ishlab chiqilgan dastur asosida amalga oshirish kerak. 
Asosiy kapitalga investitsiyalar hajmini tahlil qilinishi quyidagi natijalarni keltirib chiqaradi.

1-rasm. Asosiy kapitalga investitsiyalar hajmi (mlrd.so‘m)

Mamlakatimizga kiritilgan investitsiyalar hajmi haqiqatan ham yil sayin o‘sish tendentsiyasiga ega 
bo‘lmoqda. Biz bundan shunday xulosa chiqarishimiz mumkin ki, mamlakatimizda shakllanayotgan investitsiya 
muhiti, yil sayin ijobiy ko‘rsatkichlarni o‘z isboti sifatida nominal raqamlar bilan ko‘rsatib turibdi.

Mazkur rasm ma’lumoti shundan dalolat beradiki, Toshkent viloyati va Toshkent shahri qolgan hudud 
(viloyat)larga nisbatan ko‘proq moliyaviy sarmoya ajratganligi bilan ajralib turibdi. Bittagina Sirderyo viloyatiga 
yo‘naltirilgan investitsiyalar miqdori bazis (o‘tgan) yilga nisbatan pasayish tendentsiyasini ko‘rsatib turibdi. 2024-
yil Sirderyo viloyati 2023-yilga nisbatan 2 210,0 milliard so‘m kam mablag‘ni o‘zlashtirganiga guvoh bo‘lamiz. 
Bunday holat mamlakatning har bir hududi ham o‘zining investitsion sig‘imi har doim ham ijobiy tendensiyaga 
ega bo‘lmasligi bilan ajralib turadi.

Bu ikkita rasm shundan dalolat beradiki, hududlarga kiritilayotgan investitsiyalar hajmi va ulardan unumli 
(samarali) foydalanish borasida Sirderyo, Jizzax va Qoraqalpog‘iston Respublikasi yalpi hududiy mahsulot 
ishlab chiqarish borasida qolgan viloyat (hudud)lardan yalpi ishlab chiqarish bo‘yicha orqada qolayotgani 
ko‘rsatadi.

2-rasm. Yalpi hududiy mahsulot hajmi, YAHM (joriy narxlarda mlrd.so‘m).

Mazkur viloyatlarda ishlab chiqarilgan yalpi hududiy mahsulot hatto-ki Navoi viloyati yalpi hududiy 
mahsulotidan 841,1 milliard so‘mga kam ekanligi, bu viloyatlarda yalpi ishlab chiqarish hajmi pastligini ifodalaydi.

YAHM kam bo‘lgan hududlarda ishlab chiqarish hajmini orttirishda eng avvalo yangi turdagi 
mahsulotlar ishlab chiqarish, qolaversa yalpi talab asosida yangicha ish o‘rinlarini yaratish 
va ilmiy tadqiqot tajriba konstruktorlik ishlari (ITTKI)ni amalga oshirish joiz deb hisoblaymiz. 
Biz o‘zimizning tadqiqotimizda mamlakatimiz hududlaridagi YAHM va hududlarga yo‘naltirilgan investitsiyalar 
hajmini tahlil qilib o‘tdik. Bizning endi maqsadimiz makro darajadagi moliyaviy ya’ni investitsion tahlilni amalga 
oshirishdan iboratdir. Buning uchun biz Markaziy Osiyo mamlakatlariga yo‘naltirilgan xorijiy investitsiyalar va 
ularning hajmi bo‘yicha so‘z yuritamiz.

Birlashgan Millatlar Tashkiloti (BMT)ning UNCTAD Jahon investitsiya hisoboti ma’lumotlariga ko‘ra, qo‘shni 
Qozog‘iston mamlakati pandemiyaga qadar va pandemiyadan keyingi davr orasida xorijiy investitsiyalarni o‘z 
mamlakatiga eng ko‘p yo‘naltirgan mamlakat bo‘lib turibdi.

3-rasm. Markaziy Osiyo mamlakatlariga kiritilgan To‘g‘ridan-to‘g‘ri xorijiy investitsiyalar hajmi (mln.dollarda)

Mazkur rasm ma’lumotlaridan shunday xulosa chiqarish mumkin ki, pandemiyaga qadar bo‘lgan 
davr oralig‘ida qariyb barcha mamlakatlarda investitsiyalar oqimi tebranish harakatda bo‘lgan. 2020-yilda 
jahon iqtisodiyotidagi stabil iqtisodiy o‘sish ta’minlanmaganligi, rivojlangan va rivojlanayotgan mamlakatlar 
iqtisodiyotidagi ijobiy o‘sish ko‘rsatkichlari bir muncha o‘zining ijobiy natijasini bermadi. Jahon iqtisodiyotidagi 
o‘zgarishlar Markaziy Osiyo mamlakatlariga yo‘naltirilgan investitsiyalar miqdorini sezilarli darajada qisqartirdi.

2023-yilda kiritilgan investitsiyalar Markaziy Osiyo mamlakatlarining faqatgina ikkitasida ijobiy natijaga 
ega bo‘ldi, aniqroq aytadigan bo‘lsak o‘tgan 2022-yilga nisbatan Qirg‘iziston va Turkmaniston mamlakatlari, 
xorijiy investitsiyalarni yo‘naltirishda ijobiy natijaga ega bo‘ldilar. Qozog‘iston Respublikasi 2023-yil, 2022-yilga 
qaraganda 2 barobardan kamroq investitsiyalarni jalb qildi.

Mamlakatimizga 2023-yil 2022-yildagi investitsiyalar miqdoriga qaraganda 320 mln.dollarlik xorijiy 
investitsiyalar kam jalb qilindi. 2023-yil ma’lumotlariga tayanib aytishimiz mumkin ki, Markaziy Osiyo 
respublikalariga bo‘lgan investitsiyalar oqimi tebranishlari sodir bo‘ldi. Jahonda import mahsulotlariga 
qo‘yilayotgan tarif bojlarini kundan-kun oshib borayotganligi yoki bo‘lmasa investitsiya importi bilan 
shug‘ullanuvchi mamlakatlar o‘zlarining investitsion qo‘ymalarini, yangi ishlab chiqarish turini amalga oshirish 
uchun o‘z mablag‘larini sarflashdan hadik sirab turishibdi.

Har bir mamlakat o‘zining geosiyosiy pozitsiyasiga ega bo‘lgani kabi mamlakatimizning ham dunyo 
mamlakatlari bilan olib borayotgan ochiq eshiklar siyosati, qolgan ko‘plab mamlakatlar olib borilayotgan 
strategik sherikchilik shularga misol bo‘la oladi. O‘zbekistonning ijtimoiy-iqtisodiy taraqqiyotining asosiy 
tendensiyalari va ko‘rsatkichlari hamda kelgusi yillarga mo‘ljallangan prognozlariga ko‘ra ustuvor yo‘nalishlardan 
biri mamlakatimizda, eng avvalo, jalb qilinayotgan to‘g‘ridan-to‘g‘ri xorijiy investitsiyalar hajmini oshirish, xorij 
investorlari uchun ishonchli kafolatlar yaratish hamda ularning ishonchini mustahkamlash maqsadida yana-da 
qulay investitsiya muhitini shakllantirishdan iborat.

X U L O S A  V A  T A K L I F L A R
Yuqorida iqtisodiyotga kiritilgan investitsiyalarni o‘zlashtirish darajasini tahlil qilib chiqqanimizdan kelib 

chiqib quyidagi tadbirlarni amalga oshirish maqsadga muvofiq, deb hisoblaymiz: Bizning fikrimizcha, investitsiya 
iqlimi barqarorligini ta’minlash uchun, birinchi navbatda, investitsiya risklari sug‘urtasini yoki himoyasi tizimini 
keng rivojlantirish, me’yoriy-huquqiy hujjatlarni to‘la ma’noda amalga qilinishiga erishish maqsadga muvofiqdir. 
Shuningdek, investitsiya iqlimi barqarorligini, fikrimizcha, davlatning xorijiy investitsiyalarga bo‘lgan siyosiy 
munosabati, davlatning iqtisodiyotga aralashuvi darajasi, davlat xususiy sherikchilik ulushini, davlat apparati 
boshqarmasining ishlash samarasi, davlatning siyosiy barqarorligi, iqtisodiyotning umumiy holati (progress 
yoki regress), inflyatsiya darajasi, valuta kursining barqarorligi, soliq va bojxona imtiyozlari, ishchi kuchlarining 
qiymati va mehnat resurslarini ishlatilish tartibi, aniq tovar va xizmat turlariga bo‘lgan yalpi talab va yalpi 
taklifning mavjudligi, qolaversa jamiyat a’zolarining xorijiy kapital va xususiy mulkchilikni shakllanishiga bo‘lgan 
munosabati, jamiyatning ideologik bilimlari darajasi, ishchi kuchlarining tashkilotchilik va tadbirkorlik qobiliyati 
kabi omillarni chuqur o‘rganish va tahlil etish asosida ta’minlash mumkin.

So‘nggi yillarda mamlakatimizda amalga oshirilayotgan investitsiya siyosatidan ko‘zlangan eng asosiy 
maqsad xorijiy investitsiyalar ishtirokida tashkil etilayotgan hududiy korxonalar mahsulot yoki xizmatlarini 
eksportga yo‘naltirishdan iborat.

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

